
OKINDEGIA
GOZOTEGIA

Urtebete eta lau hilabete igaro
dira Ermua utzi zuenetik.
Deustuko Unibertsitateak 
aukera eman zion Gizarte
Langintzako azken urtea Txilen
ikasi eta praktikak egiteko; 
aldi berean, etxetik kanpo 
esperientzia berria bizitzeko
aukera izango zuen. Jende
zoragarria ezagutu zuen urte
horretan, tartean bikotekidea,
eta bera izan da bertan geratzeko
arrazoirik garrantzitsuena.  

- Erabaki erraza izan zen Txilera
joatea eta bertan geratzea?

Ez zen erabaki erraza izan, baina fa-
miliak eta lagunek lagundu zidaten. Ar-
gi dago distantzia handia dela, eta ho-
rrek pisu handia izan zuen erabakia
hartzeko orduan, baina pozik nago, eta
eskertzekoa da gurasoek egin duten
ahalegina ni hona etortzeko. Orain,
gainera, nire bikotekidearen erabateko
laguntza daukat, haren senideena eta
hemen ditudan lagun guztiena. 
- Nola imajinatzen zenuen Txile? 

Pentsaera askearekin nentorren,
beste kultura eta historia duen herrira
nentorrela kontutan hartuta. Pentsa-
tzen nuen hemengoak euskaldunak bai-
no hurbilagoak izango zirela eta, dene-
tik dagoen arren, inguruko guztiek
eman didate maitasuna eta berotasuna
hasieratik. Herri oso aberatsa da, eta
asko ikasten ari naiz maila pertsonale-
an zein kulturalean.   

- Zerk harritu zaitu gehien? 
Santiago oso hiri handia da: zortzi mi-

lioi bizilagun ditu, eta ez nuen espero,
baina gaur egun ondo moldatzen naiz.
Hitz egiteko duten erak ere harritu nin-
duen: bertako esamoldeak erabiltzen di-
tuzte eta hasieran ez da ezer ulertzen.
Era berean, eguraldia bikaina da eta oso
janari goxoa dute: Itsaskiak dira nire gus-
tukoenak (batzuk Txilen bakarrik topa
daitezke), eta Patagoniako  bildotsa.
- Zerbait botatzen duzu faltan?

Noski: familia, lagunak eta Euskal
Herria, 21 urte bizi izan naizen tokia.
Aldaketa handia da beste herrialde ba-
tera joatea, baina balio handiko espe-
rientzia da. Bizitzan gertatzen diren
aldaketa guztiak aprobetxatu behar di-
ra, eta uste dut kaos pixka bat behar
dugula guztiok.
- Nolakoa da zure egun arrunt bat?

Oraindik ez daukat egun arruntik.

Berriro Santiagora heldu nintzenean,
lan egiteko bisa eskatu nuen. Orain de-
la hilabete heldu zitzaidan lan egiteko
baimena, baina oraindik ez daukat Txi-
leko karneta, eta egoera honetan oso
zaila da lan egonkorra aurkitzea. Aste-
gunetan bikotekidearekin egoten naiz
denbora librean, elkarrekin bizi garela-
ko; asteburuetan, aldiz, planak egiten
ditut lagunekin. 
- Noiz egon zara Ermuan azken aldiz?

Uztailean, hilabete. Bueltatzeko go-
go handia dut, eta nire bikotekideak
ere Euskal Herria ezagutzea nahiko nu-
ke. Baina hori lanak aginduko du. 
- Uste duzu Ermura bizitzera buelta-
tuko zarela?

Modu definitiboan ez dakit. Pertsona
oro bueltatzen da zoriontsu izan den
lekura, baina momentuz nire lekua
Santiagon dago. 

Amaia Arginzoniz

Maitane Millán
Santiago,
Txile

elkarrizketa

2014ko abenduan urtebeteko eszedentzia hartu zuen Kepa Carmona ermua-
rrak munduari bira emateko asmoz. Thailandia, Vietnam, Kanbodia, Laos,
Malaysia, Australia, Zeelanda Berria eta Mexiko zituen buruan, baina bere
planek ez zuten luzaroan iraun. Bidaiatzen hasi eta 5. egunean, Bangkoken,
Arabiar Emirerri Batuetako hiriburuan bizi zen lagun talde irlandarra 
ezagutu zuen (tartean bere egungo neska-laguna). Bertara, Abu Dhabira,
bisitan joateko gonbitea egin zioten eta handik hilabetera eurekin bildu zen.
Kotxeen zale amorratua, Formula 1 zirkuituaren eta Ferrari World 
parkearen ondoan egoteak txundituta utzi zuen. Astebeterako joan, eta 3
aste egin zituen bertan. Nepal eta Indiara alde egin zuen jarraian, baina
bazekien Abu Dhabira bueltatuko zela.  “Asko erakartzen ninduen zerbait
topatu bainuen bertan”, onartzen du. Gaur egun, Yas Marina F1 zirkuitua
eta Ferrari World parkea dira bere lantoki, eta Aston Martin GT4, Ferrari eta
Formula 3000en artean dihardu goizetik gauera. 

Kepa Carmona, urtebete Abu Dhabin gidari bezala:

“Nire ametsetako lana topatu dut,
existitzen zela jakin barik”

Kepa Carmona Yas Marina F1 zirkuituan.



6 2016ko abenduaEELLKKAARRRRIIZZKKEETTAA

Drogetenitturri, 251 zk.

- Irlandako lagunei hainbat
bisita egin eta gero, azke-
nean eurekin Abu Dhabira
bizitzera joatea erabaki
zenuen. Noiztik daramazu
bertan?

Bidaiatzen nengoela,
2015eko uztailean hona eto-
rri nintzen bisitan, amama
gaixorik zegoelako. Erabaki-
ta nuen irailean Abu Dhabira
joatea eta bertara heltzean
lana bilatzen hasi nintzen.
Lagunak bizi diren lekutik
Formula 1eko Yas Marina Cir-
cuit ikusten da. Kotxeak pilo
bat gustatzen zaizkit; izan
ere, hemen 3 urte eman ni-
tuen igoerak egiten. Beraz,
niretzat hura paradisua zen.
Currikuluma egin, eta zirkui-
tura joan nintzen. Berdin zi-
tzaidan zertan lan egin, ko-
munak garbitu behar bani-
tuen ere, aurrera!
- Asmo handirik gabe,
beraz…

Bai. Ez nekien nola fun-
tzionatzen zuen zirkuituak,
baina banekien Racing Scho-
ol bat zeukatela, lasterketa-
rako eskola, alegia, eta hara
joan nintzen. Curriculuma
hartu zidan mutilak Madrilgo
neska-lagun ohia zuen, emo-
zionatu egin zen eta lagun-
duko zidala esan zidan. Poz-
pozik joan nintzen etxera.
Handik bi egunera Whatsap-
pa bidali zidan, egun berean
managerrarekin elkarrizketa
nuela. 
- Eta zer moduz bertako
buruzagiarekin?

Phil Ellis managerrak bere
bulegoan egin zidan elka-

rrizketa. Jarraian, gainon-
tzeko bulegoak erakutsi ziz-
kidan, jendea aurkeztu zi-
dan… Zirkuitura jaitsi ginen,
Mercedes GTS AMG 510 CV
batera igo ninduen, pit
lanera joan, eta topera:
250km/h! Benetan flipatuta
nengoen, baina disimulatu
nuen, niretzako ezer berria
ez balitz bezala. Ondoren,
Mercedes C63 500CV batera
igo ginen. Hitz egiten hasi
ginen eta ondo konpondu gi-
nen. Beno, nik ez nuen erdia
ere ulertzen: berak barre
egiten zuela? nik ere barre;
negar? negar... Asteartean
proba bat egingo genuela
esan zidan. 
- Eta zer gertatu zen aste-
arte horretan?

Beste instruktore batek,
Janek, Aston Martin GT4 ba-
tera sartu ninduen, eta bi
minututan azaldu zidan nola
funtzionatzen zuen aginte-
panelak. Bi buelta eman ziz-
kidan, eta gero nire txanda
heldu zen. Bukatutakoan ez
zuen gauza handirik esan, ez
zegoen denborarik: bezero-
ak zetozen. 
- Proba egunean lanean
jarri zintuen. Bazenekien
zein lan egin behar
zenuen?

Beno, ordurako banekien
eskola horretan gidatzeko
esperientziak egiten zirela.
Sei edo zazpi kotxe ezberdin
daude, eta bezeroak datoz
kotxe horiek gidatzen ikas-
teko, lasterketako kotxeak,
hain zuzen ere. Horretarako
briefinga egiten diegu hasie-

ran (irakaskuntza teorikoa,
alegia), eta gero zirkuitura
goaz. 
- Eta egun hori izan zen
zure estreinakoa?

Bai, Phil etorri zitzaidan,
ea prest nengoen galdetu,
eta bezeroekin utzi ninduen,
ez nekien ia ingelesik! Baina
beno, ondo irten zen. Egun
horretan laupabost bezero-
rekin egon nintzen, eta hu-
rrengo ostegunean buelta-
tzeko esan zidaten. Pozez
zoratzen nengoen, baina
poztasun neurtua zen, bane-
kielako hori guztia onegia
zela egia izateko. Asteak pa-
satu ahala, gauza berriak
egiten hasi nintzen, eta As-
ton Martinetatik drifting
ikasten zen gunera ere joa-
ten hasi nintzen, atzeko
trakzioa duten Toyota GTe-
kin. Ondo moldatu nintzen
eta bezeroei hura ere ira-
kasten hasi nintzen. Gero
Formula 3000ekin hasi nin-
tzen, eta tira, azkenean,
denborarekin, toki bat egin
dut zirkuituan.
- Ferrariak ere gidatzen
dituzu. Nola hasi zinen
Ferrari Worlden?

Aurtengo apirila inguruan
Galiziako mutil bat hasi zen
gurekin lanean. Esan zidan
Ferrari Worlden lanean ze-
goela, Ferrariekin driving
experienceak egiten, baina
utzi behar zuela, eta ea niri
lan hura interesatzen zitzai-
dan. Yas Marinako eskolan
freelanceak gara: ez digute
bisarik egiten, ez dugu segu-
ru medikorik… Turista bisa
nuen, horregatik Ferrari
Worldeko lan-kontratua in-
teresatzen zitzaidan. Baina
zirkuituko lana ez nuen utzi
nahi, asko ikasten dudalako.

Ferrariko jefeari nire egoera
azaldu nion, banekien gidari
bat behar zutela, eta nire
baldintzak ipini nizkion: la-
negunak eta soldata. Harri-
tuta geratu nintzen onartu
zituelako, eta hasieran se-
kulako poza sentitu nuen;
orain amesgaiztoa bihurtu
da ia-ia, lan gehiegi dauka-
dalako.
- Hala ere, gauza berrietan
trebatzen jarraitzen duzu,
ezta?

Bai, Jaguar eta Land Rove-
rreko ikastaro bat egin
nuen, eta marka horietako
instruktore ofizial titulua
dut orain. Hasi naiz ekital-
diak eurentzako egiten Gol-
koko Ekialde Ertainean: Bah-
rein, Qatar, Dubai… 
- Gauza asko gertatu zaiz-
kizu oso denbora gutxian!

Bai, egunen batean, atze-
ra begiratuko dut eta flipa-
tuko dut ikustean non egon
naizen eta zer egiten. Hobe-
ren egiten dudan gauza gi-

“Une latzak igaro ditut, baina
orain izen bat daukat zirkuituan”

ZERMIK INGENIERIA S.L. mikrokontrolatzaile
bidezko diseinu elektronikoak garatzen 

espezializatua dagoen ingeniaritza-enpresa da.
Horrez gain, LabVIEW-ren bitartez sistema

industrialen kontrola eta monitorizazioa 
bideratzeko gaitasuna ere badu. 

Usaetxe plaza 6-8, behea

Arrasate-Mondragon (Gipuzkoa)

Telf: 943 23 10 12

www.zermik.com

Kepa Emirates Palace hotel aurrean. 

datzea da, baina aukera gu-
txi nituen horrekin: kamioia,
taxia eta autobusa. Bat-ba-
tean nire ametsetako lana
topatu dut, existitzen zela
jakin barik!! Une gogorrak
ere igaro ditut, hizkuntzare-
kin eta esperientzia ezaga-
tik, baina orain izen bat
daukat zirkuituan. 
- Hizkuntzaren traba gain-
ditu duzu?

Bai, 100% hitz egiten dut
ingelesez egunerokotasune-
an. Arabierez 10 hitz esan
ditzaket, kanpotarrak ez ga-
relako emiratiekin erlazio-
natzen. Oso kultura ezberdi-
na dugu, eta eurek ez dute
gurekin nahastu nahi. Uler-
tzekoa da. Guk egiten ditu-
gun gauza asko euren erlijio-
an bekatu dira. Bekatari ba-

tzuk gara! Esaterako, ni ezin
naiz hango neska batekin
publikoan agertu ezkonduta
ez bagaude. Ez dute alkoho-
lik edaten eta lizentzia be-
har duzu edan nahi baduzu.
Kontuz bestela kalean moz-
kortuta bazaude: kartzelara
zoaz! Eta euren merkatari-
tza-guneetara sartuz gero,
neskek sorbaldak estali be-
har dituzte. Hala ere, oso
jende ona da. 
- Bertan atzerritarrak
zarete gehienak, ezta?

Bai, %75 kanpotarrak.
Hangoak tribu gutxi batzuk
ziren eta 1940aren inguruan
petrolioa topatu zuten, haz-
ten hasi ziren, eta langile
asko behar izan zituzten eta
oraindik behar dituzte. Ez
da kotizatzen, ez da erren-

ta-aitorpena egiten, ez dago
BEZik… Lana bukatutakoan,
ospa! Hangoek, aldiz, biziar-
teko soldata dute, ez dute
lanik egin behar. Enpresa
guztietan kargurik altuene-
tan emiratiak daude, legez,
baina ez dira lanera joaten. 
- Zer izan da orain arte
ikusi duzun gauzarik dei-
garriena?

Heldu nintzenean lekuak
berak harritu ninduen: arti-
fiziala da dena, gizakiak sor-
tutakoa. Desertu erdian bat-
batean eraikin erraldoi mor-
doa agertzen dira, ematen
du egunen batean denak po-
rrot egingo duela. 
- Tenperatura ere aipatze-
ko modukoa da, ezta?

Bai, sasoi honetan ondo
egoten da, 20-40 arteko gra-
duekin. Baina apiriletik urri-
ra-edo, jasangaitza da, 50
gradutik gertu. 55 gradura
ere heldu zen iaz, errekorra.
Aire girotuan bizi gara.
- Garestia da Abu Dhabin
bizitzea?

Janaria hemengoaren pa-
rekoa da. Beste gauza ba-
tzuk, aldiz, oso garestiak:
alokairua, alkohola eta txe-
rria, esaterako. Baina solda-

tak ere horren araberakoak
dira. 
- Zer egin daiteke aisial-
dian?

Hemen ez da kalean bizi-
tzarik egiten, ezin da ezer
egin. Horregatik, gauza asko
antolatzen dituzte jendeak
dirua gastatzeko. Esaterako,
hotelek brunchak egiten di-
tuzte: 12:00etatik 16:00eta-
ra 50 eta 300 euro bitarteko
diru-kopuruaren truke, nahi
duzun guztia jan eta edan
dezakezu. Gainera, hondar-
tza daukagu, igerilekua eta
gimnasioa urbanizazioan…
Asteburua bada, hegazkina
hartu eta Omanera-edo joa-
ten gara. Baina ez daukat ia
denbora librerik, egia esan. 
- Nola ikusten duzu etorki-
zuna?

Gure asmoa da orain dirua
aurreztea, eta hemendik ur-
te batzuetara Irlandara joan
eta etxe bat erostea. Niri
gustatuko litzaidake Euskal
Herrian negozioren bat mar-
txan ipintzea, eta noiz-
behinka etorri behar izatea.
Mendiak asko botatzen ditut
faltan, bizitza naturala ikus-
tea, eta nire jendea ere.

Dorleta Vidal

“Hemen dena da artifiziala, gizakiak
desertu erdian eraikitakoa”

AMAIA
HARATEGIA

Bertoko Okelak

Probaleku 5
Tfnoa. 943 17 05 84

EErrmmuuaa Kantabria 2 • Tlf: 17 67 83

Pintxo dastaketa
poteoan

Hamburguesería
TITANIC

Etxetresna elektrikoak,
telebistak, 

musika-ekipoak...

…prezio eta kalitate
ezin hobean.

VI. Centenario kalea, 5 - ERMUA

ARRIETA CORDEVI

ABIZENAK EUSKAL GRAFIAZ MODU 
OFIZIALEAN JARTZEKO AUKERA MALLABIAN

Euskal abizena modu ofizia-
lean eta leku guztietan eus-
karaz idatzita izan nahi due-
nak Bake Epaitegian egin
beharko du eskaera astele-
henetik ostiralera goizeko
10:00etatik 14:00ak arte.
Euskal abizena modu ofizia-
lean eta leku guztietan eus-
karaz idatzita izatea nahi
duenak hiru pausutan egin dezake:
1) Erregistro Zibilera edo Bake Epaitegira joan eta esan abi-
zena euskal grafiaz ipini nahi dela.
2) Han emango dioten eskaera orria norberaren datuekin
bete.
3) Agiri hauek eraman:
- Nortasun agiriaren fotokopia. Adinez nagusia ez denak
gurasoena ere beharko du.
- Hitzez hitzeko jaiotza ziurtagiria. Epaitegian eskatzen da.
- Errolda agiria. Udaletxean eskatzen da, eta adinez nagu-
sia ez denak gurasoena ere beharko du.
- Familia liburuaren fotokopia. Ezkonduta dagoena edo
seme-alabak dituenak.
- Seme-alaben nortasun agiriaren fotokopia. 16 urtetik
gorako seme-alabak dituenak.
Izena edota abizena euskaraz nola idatzi behar den kon-
tsultatzeko: www.euskaltzaindia.net helbidean.

UGARTETXEA BIZKAIKO BERTSOLARI
TXAPELKETAKO FINALEAN

Beñat Ugartetxea
mallabitarrak parte
hartu zuen  Bilbao
Arenan abenduaren
17an 4.150 bertso-
zale bildu zituen
Bizkaiko Bertsolari
Txapelketa nagusiko
finalean. Xabier
Amurizak jantzi zion
txapela Etxahun Lekueri entzuleen txalo artean  Xabat
Galletebeitiri irabazi ostean buruz-burukoa.   

GABONETAKO FRONTENIS TXAPELKETA
G a b o n e t a k o
F r o n t e n i s
T x a p e l k e t a
antolatuko du
Mallabia Areto-
Futbol Taldeak
2017ko urtarri-
laren 9ko zapa-
tuan. Urtero
parte-hartzaile
asko batzen
duen ekimena
da, eta dagoe-
neko hasi dute izen-ematea 669 02 87 18 telefonoan.
Txapelketa binaka jokatuko dute, eta bikote bakoitzeko
16¤ da izen-ematea. Bazkide direnentzat merkeagoa izan-
go da, eta 8¤ euro ordaindu beharko dute.
Txapelketa irabazten duen bikoteak 150¤ eta garaikurra
eskuratuko du. Txapeldunordearentzako saria 100¤ eta
garaikurra dira. Txapelketatik ateratzen duten dirua kirol
elkarteko beharrizanak asetzeko erabiliko dute.

MALLABIKO BERTSOLARI GAZTEEN FINALA

Unai Mendizabal zizurkildarrak irabazi du Mallabiko
Bertsolari Gazteen II Txapelketa. Herriko Tabernan hilaren
2an ospatutako finalean Ane Labaka lasartearra, Maider
Arregi oñatiarra eta Aitor Salegi zestoarra garaitu zituen
Mendizabalek, gazta eta makilaren saria jasoz.
Mallabiko gazte bertsozale talde baten ekimena izan da
txapelketa antolatzea: zazpi lagun bertsozale horiek ardu-
ratu dira txapelketarako gaiak pentsatzeaz ere. “Ikusirik
Mallabian euskara eta bertsozaletasuna indarra galtzen
dabiltzala, pentsatu genuen interesgarria izan zitekeela
horrelako ekimen bat martxan jartzea”, azaldu du Xabat
Uzuriaga gazte taldeko kideak. “Gainera, saioak bertso afa-
rietan jokatu direnez, herriko tabernekin elkarlanean aritu
gara”, argitu du.

ZUZENBIDE 
KONTUAK

Lege eta 
kontu aholkularitza

Izarra Centre eraikina
Tel: 846080080

Mugikorra: 688885435
zuzenbidekontuak@gmail.com

San Pelaio 4A behea
Telefonoa: 17 64 77

ERMUA

Goienkale kalea (Ermua)

Tel: 943 172 454

sehiga.proteccionlaboral@gmail.com

“BASERRIKO LANABESAK, TRESNAK ETA
TREPETXUEK” LIBURUAREN AURKEZPENA

Leporaino bete zen Kontzejuzarra pasa den azaroaren 24an
Baserriko Lanabesak, Tresnak eta Trepetxuek liburuaren
aurkezpenean. Justo Azagirreri egindako omenaldiarekin
ekin zioten aurkezpenari Pello Mugarzak eta Jesus Mari
Uribelarreak, eta ondoren, liburuaren nondik norakoak
argitu zizkieten bertara hurreratu zirenei. Liburua
Durangoko Euskal Liburu eta Disko Azokan egon da salgai
eta Mallabiako Udalak Gabon hauetan ale bat oparituko du
herriko etxe bakoitzean. Kultur Etxean eta Gerediaga
elkartean ere eskuragarri dago zortzi euroko prezioan

GABONETAKO EGITARAUA
ABENDUAREN 24AN, larunbata:
17:00 Zinema Kultur Etxean. 
Antolatzailea: Futbito Taldea. 
18:30 Olentzero eta Mari Domingi plazan.
Antolatzailea: Zaparrada Kultur elkartea. 
OHARRA: Olentzero eta Mari Domingirentzat gutunak jaso-
ko dira: liburutegian, eskolan eta Udaletxeko buzoian.

ABENDUAREN 26AN eta 27AN, astelehena eta asteartean
11:30-13:30 // 16:30-19:30 Haur parkea frontoian: puzga-
rriak… 
Antolatzailea: Mallabiko Udala.

ABENDUAREN 27AN, asteartea:
19:00 Hitzaldia: “Refugiados/refugiadas, la verguënza de
Europa”. Kontzejuzarrean.
Antolatzailea: Mallabiko Udala eta Kainabera GKE.

ABENDUAREN 30EAN, ostirala:
Gabon kantak baserriz baserri abesten.
Antolatzailea: Lagun Artean.
17:00 Zinema Kultur Etxean.
Antolatzailea: Futbito Taldea.

URTARRILAREN 3AN, asteartea:
19:00 Hitzaldia: Oihana Kortazar mendi korrikalaria.
Kontzejuzarrean. 
Antolatzailea: Mallabiko Udala.

URTARRILAREN 7AN, larunbata: 
09:00 Frontenis maratoia. Frontoian. 
Antolatzailea: Futbito Taldea.

URTARRILAREN 8AN, igandea: 
16:00 Zinema Kultur Etxean. 
Antolatzailea: Futbito Taldea.

URTARRILAREN 14AN, larunbata: 
11:00 Euskaraz egiteko motibazio tailerra.
Kontzejuzarrean.
Antolatzailea: Mallabiko Udala eta UEMA.

Paul Bustindui

MMAALLLLAA
iilleeaappaaiinnddeeggiiaa

Probaleku 8, behea � 943 17 18 50

- Itsaskabra pudina.
- Txipiroiak.
- Piper beteak: okela

edo onddoak.
- Fritoak: urdaiazpikoa 

edo onddoak.
- Redondo saltsan.
- Sagar tarta.
- Gazta tarta.
- Tortila patata...

enkarguak
943 030 299

Erdikokale 13
(Ermua)

Eta asteburuet
an 

pintxoak, afar
iak 

eta bokatak!

TXALAPARTA
ABERNA

DBHko gazteei zuzendutako egitaraua prestatu
du Antxitxiketan taldeak Gabonetarako
DBHko ikasleei zuzendutako ekimen-sorta prestatu du
Antxitxiketan Aisialdi taldeak, abenduaren 28tik urtarrilaren
5era arte. “Gabonak Nahasten” lelopean, mendi irteerak, egun
pasak, eta bi gau etxetik kanpo lo egingo dute gazteek
(Errekaleorrean eta Urkiolan). Izena eman nahi izanez gero,
744452825 telefonora deitu edo antxitxiketanermua@hot-
mail.com helbidera idatzi beharko da abenduaren 21a baino
lehen (prezioa, 80 euro).

80 lagun bildu ziren Euskararen Eguneko 
bazkari herrikoian
Euskararen Nazioarteko Eguna abenduaren 3an ospatu zen, eta
Ermuan egun osoko egitaraua antolatu zuen Euskaltzaleen
Sareak: eskolen ekitaldia, mezuaren irakurketa, trikipoteoa,
umeentzako jolasak, txokolate-banaketa... Eguerdian, bazkari
herrikoia burutu zen lehen aldiz, eta 80 lagun inguru bildu ziren
Merkatu Plazan eurek ekarritako jakiak elkarbanatzera. Baina
arratsaldean egin zen ekitaldirik jendetsuena, San Pelayoko par-
kean: kriseiluen aireratzea. Iazko kriseilu kopurua bikoiztu egin
zuten antolatzaileek (100 iaz, 200 aurten), eta guzti-guztiak saldu zituzten. Horrela, 19:15ean
herriko zerua argiz bete zen euskara aldarrikatzeko. 

Danobatgroup-ek antolatutako lehiaketak 
baditu irabazleak
Danobatgroup Kooperatiba Taldeak herritarrengana hurbil-
du eta euskararekiko duen konpromisoa ezagutzera eman
nahian, lehiaketa antolatu zuen bere webgunean
Euskararen Nazioarteko Eguna ospatzeko. Lantegiak dituen
herrietara zabaldu zuen lehiaketa hura: Elgoibar, Bergara,
Soraluze, Andoain, Itziar eta Mallabira. Amets Aranbarri
zestoarra eta Hoda Abdelouahab gasteiztarra izan dira sari-
tuak, eta bakoitzak smartwatch bana jaso du. 

IKASTOLAKO SAN
MARTIN ARGAZKI
LEHIAKETAK 
BADITU IRABAZLEAK

Anaitasuna Ikastolak V.
Argazki Lehiaketa antolatu
zuen aurtengo San Martin
Azokan. Guztira, 63 argazki
aurkeztu zituzten ikasleek,
eta horien artean, honako
hauek jaso dute saria: Asier
Aranberrik, abereen argaz-
kirik onena; Nerea
Mugerzak, txerriaren argaz-
kirik onena; eta Peru
Blancok, baserriko produk-
tuen argazkirik onena. 

BIZIBIDE TALDEA
EKIMENA 
AURKEZTU DA
Bizkaiko Foru Aldundiak eta
Ermuko Udalak Bizibide
Taldea ekimen berria aur-
keztu zuten hilaren 16an.
Enplegu proiektu honetan
parte hartuko duten herrita-
rrek bere gain hartuko dute
lan-munduan txertatzeko
prozesu propioaren lider-
goa. Bide horretan lanbide-
orientatzaile baten laguntza
izango dute programa gau-
zatzen den 3 hilabeteetan.

� Etxea

� Tresneria

� Brikolajea

� Errailak

� Giltzak

� Sarrailagintza

� Kit altzariak

Zeharkalea 8    Tel: 943 17 65 61    ERMUA

burdindenda

Pintxoak · Razioak · Kaxolak · Plater konbinatuak · Ogitartekoak 
Probaleku z/g (Ermua) 699 292 043 · 636 549 154

A U T O S A M E D I
Zearreko buelta eraikina 3, L8 pab.

Telefonoa 943 17 04 14

12 eta 13 urte bitar-
teko 42 ermuarrek
eman dute izena ja-
da Gabonetako sor-

men eta robotika tailerre-
tan. Iaz jarri zen martxan
programa hau, (2 Campus
Teknologiko eta 3 robotika
tailerrekin), eta izan zuten
arrakasta ikusita, aurten ere
jarraipena ematea erabaki
du Ermuko Udalak.  

Alde batetik, Zubiondo
enpresak hainbat erronka
aurkeztuko dizkie gaztetxo-
ei, diseinuari, ergonomiari
eta erabilerari dagokienez
erremintak hobetu ahal iza-
teko. Horretarako, design
thinking, sormen teknikak,
ikus-entzunezko narratibak
eta abar erabiliko dituzte.

Bide horretan, Artforlife!!
eta Filmatu enpresen lagun-
tza jasoko dute. 

Halaber, beste bi tailerrak
robotikaren ingurukoak izan-
go dira, eta dronen eta ro-
verren diseinua eta muntaia
landuko dira Erle Robotics
enpresaren eskutik. Aben-
duaren 26tik 30era burutuko
dira ekimen horiek Izarra
Centre eraikinean, Eusko
Jaurlaritzaren babesarekin. 

Maker tailerra

Honekin lotuta, Maker tai-
lerra egin zen azaroaren
19an, 8 eta 12 urte bitarte-
ko 40 neska-mutilekin. Uda-
laren webgunean irakurri
daitekeenez, besteak beste,
errealitate birtualeko be-

taurrekoak probatu, bideo-
joko dibertigarriak garatu,
hortzetako eskuilarekin ro-
bot txikiak sortu, lekak eta
platanoak erabilita musika
jo eta 3D inpresoren funtzio-
namendua ikusi ahal izan zu-
ten parte-hartzaileek. 

Ekimen horren barnean,
Eusko Jaurlaritzak finantza-
tutako “ETE erronkak ikas-
geletan” lehiaketan garaile
suertatu ziren taldeak saritu
ziren. San Pelayo Ikastetxe-
ko Ane Gonzálezek, Edurne
Roblesek, Ander Postigok
eta Julen Pérezek irabazi
zuten lehen saria, martxak

automatikoki aldatzen zi-
tuen bizikleta sortu eta ge-
ro. Bigarren saria irabazi zu-
ten Unai Osak, Jon Rodrí-
guezek, Seve Eduk, Miguel
Fernándezek eta Nikolas Vi-
kuñak (Uni Eibar-Ermua Ikas-
tetxea), Bici-Tech asmakizu-
nari esker. Azkenik, Armeria
Eskolako Urko Urizarbarre-
nak, Mohamed Hdidouk eta
Amaia Ballesterosek eskura-
tu zuten hirugarren saria,
GPSa eta ehun fotoboltaikoa
zituen kaskoari esker. Ekital-
di horrek itxi zuen Ermuko
XI. Toki-Garapeneko Astea.

Dorleta Vidal

HHiirruu  ssoorrmmeenn  eettaa  rroobboottiikkaa  ttaaiilleerr
aannttoollaattuu  ddiirraa  ggaazztteettxxooeennttzzaatt
Ermuko Udaleko Toki-Garapen alorrak
DBHko lehen eta bigarren mailan dauden
herriko ikasleentzat hiru tailer antolatu
ditu. Abenduko azken astean burutuko
dira, eta tailerron helburuak dira herriko
gazteak industriara eta teknologia 
berrietara hurbiltzea, sorkuntza-gaitasunak
garatzea eta ekintzailetasuna bultzatzea. 

Urriaren 11n (asteartea), 4.
mailako ikasleak Deriora joan zi-
ren bizikletaren mekanika ezagu-
tu, bide hezkuntza landu eta bizi-
kletaz ibiltzera. Beharrezko ma-
teriala bertan laga zieten. Hasie-
ran alde teorikoa landu zuten,
eta gero alde praktikoa aeromo-
delismo pistan burutu zuten. Goi-
za pasa ondoren 13:30erako itzuli
ziren Ikastolara.

BBiizziikklleettaazz  DDeerriioonn

Urriaren 19, 20 eta 21ean 2. eta 4.
mailako ikasleek ziklo bukaerako irteera
egin zuten. 2. mailakoak Lurraskara joan
ziren eta 4. mailakoak Baratzera. Bertan
maila bietako ikasleek ingurumenarekin
lotutako hainbat ekintza egin zituzten
euskal giroan murgilduta. Esperientzia
polita bizi izan zuten.

BBaarraattzzee--
LLuurrrraasskkaa  
eeggoonnaallddiiaakk

Azaroaren 9an, ikastetxeko li-
burutegian, “San Martin txiki”
azoka antolatu genuen ortuko pro-
duktuekin. Egunean zehar gela
guztietako ikasleak bertatik pasa-
tu ziren, zegozkien lanak egitera.
Lauretatik bostetara, azoka ireki-
ta egon zen eta nahi zuenak bisita
egiteko aukera izan zuen.

SSaann  MMaarrttiinn
AA zz oo kk aa
IIkkaassttoollaann  

AAzzaarrooaakk  2255
Azaroaren 25ean, Anaitasuna

Ikastolan Emakumeenganako Indar-
keriaren Kontrako Nazioarteko Egu-
na ospatu genuen. Egun horretara-
ko, ikasleek, adinaren arabera,
ekintza desberdinak burutu zituz-
ten, eta egunean bertan jolastokira
irten ginen abesti polit bat abeste-
ra, eta denon artean zirkulu more
bat egitera. Benetan polita gelditu
zen.

TTeell::  994433  0033  1177  5566                      Diputazio, 5           ERMUA

Ileapaindegia
Estetika

- Nola gogoratzen duzu
zure haurtzaroa? 

Ermua herri txiki bat zen.
Valdespina Markesaren kale-
an bizi nintzen, 8. zenba-
kian. Nire etxeko atarian,
Madariagaren tailerra zego-
en. Etxeko leihoetatik begi-
ratuz gero, Hanbretik dato-
rren erreka eta Valdespinako
zubia ikusten nituen. Lau
baserri nituen inguruan: An-
tonatxa, Motxunekoa, Otxua
eta Arrako. Valdespina kale-
ko denda eta tabernak ezin
ahaztu: Ostatukua taberna-
jatetxea, Botxo taberna,
Iturrineko bodega, Koopera-
tiba denda (gero Eroski
bihurtuko zena), Bizkaiko
Aurrezki Kutxa eta nire tia
Tere eta tia Inoren denda-
txoa.
- Eta gaztaroa?

Hamaika urte nituela,
fraile marianista bat etorri
zen Ermuko eskolara galde-
tzen ea nork nahi zuen Esko-
riatzara joan, euren ikaste-
txera, marianista izateko,
eta hara joan nintzen. Ma-
rianistetan egon nintzen ha-
maikatik hogeita sei urte be-
te arte. Beraiekin egin ni-
tuen nire irakasle ikasketak
eta lehenengo urteak esko-
lak ematen. Beraiekin ikasi
nuen kristau erlijioaren zen-
tzua pertsona baten bizi-
tzan.
- Zein da zure ama-hizkun-
tza? 

Etxeko hizkuntza euskara
izan zen. Eskolan hasi gine-
nean gaztelania zen hizkun-
tza bakarra eta urteak au-
rrera zihoazela euskara ito-

tzen joan zen. Hogeita sei
urterekin euskaraz alfabeta-
tzen hasi nintzen eta euska-
ra berreskuratzen. Gero es-
kolan lan asko egin dut ume-
ei euskara erakusten. 
- Zer irakatsi zizuten gura-
soek?

Anaiekin elkar bizi izaten
eta gauzak konpartitzen.
Besteei laguntzen ahal den
guztietan. Aitarengandik
kanturako eta mendian ibil-
tzeko gustua jaso nituen.

- Eta zer irakatsi dizu bizi-
tzak?

Besteak ez epaitzen. Bes-
teen alde onak ikusten.
- GKE batekin kolabora-
tzen duzu, ezta? 

Bai, Eguarbitzan. Ermuko
elizako talde bat da, eta he-
rriko Kooperazio Kontseilua-
ren barruan gaude lanean.
- Zertan datza?

Txirotutako herrien alde
egitea da gure asmoa. Ekua-
dorren, misiolari euskaldu-

nak egon ziren lekuan,
proiektuak bultzatzen ditu-
gu. Garrantzitsuena Babaho-
yon dagoen Giza Eskubideen
bulegoa da. Horrez gain, Er-
muko Kooperazio Kontsei-
luaren helburu nagusia da
herriko jendea sentsibiliza-
tzea. Kultur arteko jaia an-
tolatzen lan egiten dugu eta
boluntariotza linguistikoa
egiten dut "Hitz egidazu"
programan.
- Nora joango zinateke
oporretan?

Tunezera. Esan didate
han daudela munduko erro-
matarren mosaikorik one-
nak. Jubilatu berri nengoe-
la bertara joateko prest
geunden, baina gerra hasi
zen eta Tunezera bidaiak
suspenditu egin ziren. Es-
painian dauden mosaiko
erromatar onenak Palen-
tzian daude, La Olmedan,
sarri ikusten ditut eta hor-
tik datorkit gogoa.
- Eguneko momentu bat…

Nire emaztearekin paseo-
an ibiltzeko ordua.
- Zure bizitzako egunik
zoriontsuena?

Egun zoriontsu asko izan
ditut bizitzan zehar. Azkene-
ko bi egun ditut buruan: se-
me bat ezkondu zenean eta
nire iloba jaioberria besoe-
tan hartu nuenean.
- Zer miresten duzu per-
tsona batengan?

Pertsona argiak, apartako
inteligentzia dutenak eta
erabiltzen dutenak kapazi-
tate hori besteen zerbitzu-
rako.

Amaia Arginzoniz

RR II CC AA RR DD OO   TT OO TT OO RR II KK AA

Malengonean jaio zen duela 67 urte.
Aita Antonatxa baserrikoa zuen, ama
Komentukua etxekoa. Bost anai-
arreben artean bera da nagusiena.
Irakasle ikasketak egin zituen eta bizitza
guztia igaro du Ongaraiko eskoletan.
Egun erretiratuta dago. Bi seme ditu eta
biloba jaioberria. 

PUB YOMY
Zubiaurre

kalearen 
bihotzeanTel. /Fax. 943 17 15 65 / 943 17 25 04

San Pelaio 6-A (Eroski gainean) 46 P.K. - Ermua

SSaann PPeellaayyoo
Aholkularitza

juridikoa

Komunitateak

LLEEIIRREE MMAAYYOORRAA

PPOODDOOLLOOGGOOAA

EErrddiikkookkaallee  11,,  11..  AA
4488226600  EErrmmuuaa

� 994433  1177  4477  4444

OOSSAASSUUNNAA  **  EESSTTEETTIIKKAA
EEDDEERRTTAASSUUNNAA

943 17 28 09 · Goienkale 12

Egokitutako burua
garbitzeko konketa

IIllee--aappaaiinnddeegg
ii  bbaatt  

bbaaiinnoo  ggeehhii
aaggoo!!!!

- Zer dela-eta hasi zinen
Ninjutsua praktikatzen?

Ermuko Kiroldegian zeu-
den udaleku batzuetara
apuntatzeko esan zidan
amak, gustatuko zitzaidala-
ko, eta horrela hasi zen de-
na. Garai hartan nahiko al-
ferra nintzen, eta ez zitzai-
dan batere gustatzen neka-
tzea. Denborarekin aldatzen
joan nintzen, eta duela
lauzpabost urte hasi nintzen
beste arte martzial batzuk
probatzen, Ninjutsua alde
batera utzi gabe.  
- Espainiako zenbat txa-
pelketetan parte hartu
izan duzu?

Espainiako hiru txapelke-
tatan egonda nago, eta ez
dira batere errazak izan.
Hori bai, garaipenak eta ga-
lerak bidearen zati dira,
ikasteko balio dutenak, nos-
ki. Nazioartean ere lehiatu
izan dut. 

- Kirol hau praktikatzeko
zer behar da gehiago fisi-
koa, burua ala biak?

Fisikoa ezinbestekoa da,
baina estrategiak ere beha-
rrezkoak dira, ez dakit esa-
ten zein den beharrezkoena.
Baina nire ustez fisikoa da,
gehiago balio duelako inda-
rrak trebeziak baino.
- Bakarrik entrenatzen duzu
edo baduzu laguntzarik?

Beti izan dut laguntza,
maisuak edo ezagutza asko
duten lagunak. Ez dut baka-
rrik entrenatzen beste bate-
kin entrenatzea errazago
egiten delako, pikeak sor-
tzen dira, eta gustuko ditut
pikeok. Egia da entrenatzeko
era jakinda, bakarrik entre-
natu izan dudala aurten, bai-
na kide baten alboan beti.
- Entrenatzaileren bat
gogoan duzu?

Irakasle asko izan ditut,
guk maestro deitzen diegu.

Nire maestro nagusia, bizitza
osoa nirekin dabilena, Juan
Carlos da. Nahiz eta gauza
askotan aldendu, batera gau-
de, eta elkarri laguntzeko
prest. Ez ditut nire kideak
ahazten, asko eskertzen diet
eurei ere. Toni Serrapio ma-
estroari asko eskertzen diot
bere eskua luzatzea eta ni-
gan sinestea. Igorritako ba-
lioak bizitzarako ezinbeste-
koak dira, eskertzekoa da
hori guztia. Familia moduko
bat osatu da gure artean. 
- Etxeko familiak ere beti
lagundu zaitu? 

Baina nire gurasoak ere
mirestekoak dira: lehiakete-
tara eraman, ekonomikoki
lagundu… Beti egon dira nire
ondoan. Nire lagun minena
ere talde honetan sartzen
da.
- Kirol arloan, baduzu
momentu bereziren bat
gogoan?

Toni ezagutu nuen eguna.
Entrenatzen geundela, bo-
rrokan, begian ukabilkada
jaso eta kirol hau maite nue-
la konturatu nintzen. Beste
momentu bat ere badut go-
goan, lagunarekin Errekal-
dera joan ginen entrenatze-
ra. Egun euritsua zen, loka-
tza nonahi. Dibertigarria
izan zen, merezi izan zuen!

Amaia Arginzoniz

Xabi Fernández, Ninjutsuko borrokalaria:

““KKiirrooll   hhoonneettaann  bbaalliioo  ggeehhiiaaggoo
dduu  iinnddaarrrraakk  ttrreebbeezziiaakk  bbaaiinnoo””
Zazpi edo zortzi urterekin hasi zen Ninjutsu praktikatzen, Kiroldegiko
udaleku batzuetan izena eman eta gero. Gaur egun 18 urte ditu Xabi
Fernández ermuarrak eta 23 sari eskuratu ditu jada: nazioarteko 11
sari, Espainiako 2 , 9 trofeo Euskadi mailan eta bakarra probintzialean. 

torrekua 1
tel./fax: 943 17 07 33

Komentukua, 6 behea  48260  ERMUA  TEL. / FAX 943 17 42 89

FFOOTTOOKKOOPPIIAAKK  

KKOOLLOORREEZZKKOO  FFOOTTOOKKOOPPIIAAKK

HHAANNDDIIPPEENNAAKK  --  TTXXIIKKIIPPEENNAAKK

PPLLAANNOOAAKK  --  AAZZAALLEEZZTTAAPPEENNAAKK

FFAAXX  PPUUBBLLIIKKOOAA

IINNPPRRIIMMAAKKEETTAAKK  KKAAMMIISSEETTAATTAANN

Probaleku, z/g
Ermua (Bizkaia)

dakotaermua@hotmail.com

Egun gutxi batzuk falta dira
Gabonetarako eta Londre-
seko merkataritza-gune
eta kaleak jendez gainez-

ka daude. Abenduko lehenengo
egunean egin zuten argien eta
apaingarrien aurkezpena: Urteko
erosketa-sasoi zoroenerako pistola
tiroa. Erosketa-sasoi moduan ari
naiz Gabonei buruz, ia ekintza guz-
tiak opariekin eta gastuarekin erla-
zionatuta daudelako. Sohoko jate-
txeetako mahaipe bakar batean
ere ez da Zara edo Mangoko pol-
tsarik falta. Hiri honetako biztanle
bakar bat ezagutzea gustatuko li-
tzaidake, lagun ezkutu edo ‘Secret
Santa’ demoniorako erregaluei bu-
ruz arduratu beharrik ez duena. 

Gure kasuan 10 libra bakarrik
gastatu ditzakegu lankideentzako
oparian. Baina lagunen artean ere
gauza bera egitea pentsatu dugu,
eta kasu honetan 50 librakoa da

aurrekontua. Bestalde, 5 kilo
ganba erostea tokatu zait Egube-
rri afarirako -ez dut pentsatu ere
egin nahi zenbatean dagoen ki-
loa!-. Ermuko lagunek aurreko
egunean esan zidaten aurten 5
euroko botea ipiniko dugula lote-
riarako. Jainkoari esker familiare-
kin bizi ez naizela, eta Olentzerok
aspaldi ahaztu ninduela, bestela
lehenengo saria tokatu beharko
litzaidake kuadrillarekin batera!

Batzuk diote poltsikoak urtean
behin bakarrik egin behar duela
esfortzua. Gezur galanta! Gabo-
nak baino lehen Black Fridayan
telebista bat erosteko beharra
sentitzen dugu, etxekoa zahartu-
ta dagoelakoan. Urtarrileko behe-
rapenetan, hiru praka pare, zapa-
ta pare bi eta kaltzontzilo mordoa
behar ditugu. Udaberriko lehe-
nengo eguzki izpiekin bikiniaren
beharra igartzen dugu, eta horren

ostean, udako beherapenak... Ez
dago damutzeko denborarik, kre-
ditu txartela erabiltzeko hurrengo
unea iristeko zorian da! Eta nire
ustez shoppinga denbora-pasa
aspergarri eta garestia besterik
ez da. 

Zoramen hau bizi izan ondoren,
nik behintzat erabaki bat hartu
dut: Aurten ez dut dirurik xahutu-
ko tontakeriarik erosten. Horren
ordez, Thailandiara joateko au-
rreztuko dut. Hori bai dela merezi
duen gauza bat, eta ez lagun ez-
kutuarentzako galtzerdi pare ziz-
trin bat!

Gabonak, edo 
erosketen zoramena

IIññiiggoo  LLeejjaarrddii

““
””

BBaattzzuukk  ddiioottee  ppoollttssiikkooaakk  uurrtteeaann
bbeehhiinn  bbaakkaarrrriikk  eeggiinn  bbeehhaarr  dduueellaa

eessffoorrttzzuuaa..  GGeezzuurr  ggaallaannttaa!!  

Iragarkia edo zorion-agurra 
kaleratzeko, bidali mezua:  

drogeten@gmail.com

Azken eguna: 
Urtarrilaren 18a

Abenduaren 16an
Zorionak Gorka!
Urtebetetxo egin-
go duzu! Ondo
pasa eta patxo
handi bat familia
guztiaren partez.   

Abenduaren 12an
Zorionak Uxue
familia osoaren
partez. Jator
jarraitu!

Abenduaren 3an
Zorionak printze-
sa familiaren par-
tez, muxu asko.

Urtarrilaren 2an
Zorionak Laida
zure bigarren
urtebetetzean,
printzesa! Musu
handi-handia aita
eta amaren 
partez. 

Maier (abenduaren 2an), Aiur
(urtarrilaren 28an) eta Aiora
(abenduaren 19an)
Zorionak hirukote familia  osoaren
partez. Patxo pilo-pilo bat! 

Abenduaren 18an
Zure osaba-izekok
eta lehengusuak
urtebetze zorion-
tsua opa dizuegu.
Musu erraldoia
zure 6. urtebete-
tzean!

Azaroaren 18an
(Ander) eta 
urtarrilaren 8an
(aita)
Zorionak Ander
zure bigarren 
urtebetetzean.
Familia osoaren
partez, musu handi
bat. Eta zorionak
aita! Ondo pasa
zure egunean! 

Abenduaren 12an
Zorionak tia
Irune!! Musu
handi-handi bat
zure loben partez
eta eskerrik asko
zaren modukoa
izateagatik!!

Abenduaren 18an
Zorionak neska
handi zure hiru-
garren urtebete-
tzean. Gustura
ospatu zure
eguna. Musu
potolo bat aita,
ama eta Eiderren
partez.

ALOKAIRUA
Pisua alokatzen dut
Zubiaurre 24an. 
Bi logela ditu. 
� 648 64 37 15

Pisua alokatzen dut
Iparragirre kalean. 
Bi logela ditu. 
� 669 20 91 83

Pub SCORPIO

Zubiaurre, 21
EERRMMUUAA

VI Centenario 19, behea
Tel. 943 17 90 37
e-maila: enter-i@arrakis.es

SSAALLMMEENNTTAAKK //  IIRRAAKKAASSKKUUNNTTZZAA //  ZZEERRBBIITTZZUU TTEEKKNNIIKKOOAA

Argazki hau 1924 ingurukoa da, bertan
Ibargarai baserriko Garitagoitia-Astarloa
familia ageri da, baserri ondoko zelaian
ateratako argazkian. 
Argazkian agertzen dira Ceferino
Garitagoitia, bere emaztea Juana
Francisca Astarloa eta beraien seme-ala-
bak: Pascual, Alejandro, Evarista, Juli,
Eugenia, Vicente, Josefa, Victoria,
Florentina eta Clara.
1936ko gerran, Hanbreko gasolindegia
dagoen inguruan bonbardaketa egon omen
zen, eta zauritutako soldaduak Ibargarai
baserrira eraman omen zituzten, bertan
artatzeko. Ondoren, baserriko bi bizitzeta-
ko familiek tifus gaixotasuna harrapatu
omen zuten eta horren ondorioz 1936 urte-
an bertan, egun berean hil omen ziren
Juana Francisca, ama, eta Florentina,
alaba. Azken horrek 16 urte zituela.

EERRMMUUAA
11995511

MMAALLLLAABBIIAA

11992244

Zubiaurreko erreka gaine-
ko petrilean,
Pedromarianeko etxe
parean, gaur egun Patxi
Plaza. Ezkerretik hasita
José Antonio San Martin,
Luis Mari Izagirre, Loren
Goitandia, Jesús Altuna
eta Angel Fernández
kamerari begira irribarre-
tsu; argazkiaren eskuma
aldeko gizon hirukotea,
ostera, Erdiko kaleko
harutz-honutzari. 

PPrroobbaalleekkuu  33,,  11AA
TTeell..  994433  1177  0055  4422

PPrroobbaa--LLeekkuu
Ileapaindegia - Estetika

Uste dut Merkatu Plaza leku
egokia izan daitekeela 
merkatu txikia ipintzeko:
hotz egiten duenean 
babestua dago eta aparka-
tzeko lekua dago azpian.
San Pelayo ere izan daiteke,
pergolatik alde honetara.
Aparkalekuei dagokienez, 
ez da erraza, baina jabeek
aparkatzeko modua aurkitu
beharko dute.

2017an hasiko dira kanterako etxebizitzak eta aparkalekuak eraikitzeko lanak, egun aparkaleku 
handia eta merkatu txikia kokatzen den esparruan. Udalak argitu duenez, 18 etxebizitza eta 180 garaje

inguru egingo dira: 6 solairuko eraikina, lur azpiko 2 garaje-solairu izango dituena. Lanak 
bukatutakoan (2 urteko epean, gutxi gora behera), aparkalekuak, merkatu txikia eta barrakak 

ipintzeko eremua geratuko da bertan. 
Obrek irauten duten bitartean, herriko zein tokitan ipiniko zenuke merkatu txikia?

Non aparkatu dezakete kotxeek bitartean?

Flori Maestro, 68 urte

San Pelayon ipiniko nuke
merkatu txikia, ez dut
beste aukerarik ikusten.
Aparkalekuei dagokienez,
txarto ikusten dut. Arazo
handia dago herri honetan,
ni arratsaldetan ez naiz
kotxearekin ibiltzen ezin
dudalako gero aparkatu.
Uste dut kotxea dugunoi,
baina dirurik ez, garajea
eman beharko liguketela.

Tere Luis, 58 urte

Merkatu txikia ipintzeko leku-
rik aproposena plaza da, fron-
toi ondoan ipiniko nuke nik.
Gainera, Udalak aparkaleku
publikoa eraiki beharko luke,
Valdespinakoa bakarrik dago-
elako herrian. Ez nago etxeak
eraikitzearen kontra, baina
herri honetan arazo larria
dago aparkalekuekin, eta
uste dut Udalak aukerak
eskaini beharko lituzkeela.

Ander Olalde, 22 urte

Ermukoa izan arren,
Eibarren bizi naiz, eta ez
nekien ezer honi buruz.
Uste dut San Pelayo izan
daitekeela aukera egokia
merkatu txikiarentzat.
Aparkalekuei dagokienez,
iruditzen zait aparkalekuak
kentzen dituztela, eta gara-
je pribatuak salgai ipini.
Erostera derrigortzen gai-
tuzte, ez dut ondo ikusten.

Ivan Ibarrola, 43 urte

Tasio eta Sabino

- Ur beroarekin garbituko dugu. Laster merkatu txikiko obrak hasiko dira-eta! 

TXINDURRI
TALDEA
Tokian
tokiko

- Akordeoia
- Biolina
- Biolontxeloa
- Bonbardinoa
- Flauta
- Kantua
- Gitarra
- Gitarra elektrikoa
- Gitarra baxua
- Lengoaia musikala

- Klarinetea
- Panderoa
- Perkusioa
- Pianoa
- Saxofoia
- Trikitrixa
- Tronboia
- Tronpeta
- Txistua

Tel. 943 17 12 98 / 943 17 18 00 • albokamusikaeskola@hotmail.com

MUSIKA
ESKOLA

ZINEA
7tik 9ra
“Hasta el último hombre”
+ “La reina de España”

14tik 16ra
“Rogue One: una 
historia de Star Wars
3D” + El ciudadano 
ilustre”

21etik 23ra
“Assasin’s Creed” +
“Frantz”

28tik 30era
“Passengers 3D” +
“Comanchería”
Ermua Antzokian.
Hainbat ordutegi. 

ZINE-KLUBA
Hilak 5
“La doncella”

Hilak 12
“Bar Bahar”

Hilak 19
“Paterson”

Hilak 26
“La comuna”
Ermua Antzokian.
20:30ean. 

UMEENTZAKO
ZINEA
Hilak 8
Hilak 15
Hilak 22
Hilak 29
Zehaztu gabeko filmeak.
Ermua Antzokian.
17:00etan. 

MUSIKA
Hilak 14
Gitarra klasiko 
kontzertua: Ramón San
Román. 20:00etan.
Lobiano Kultur Gunean.
Sarrera dohainik. 

Hilak 21
Jazz kontzertua: 
Eva Fernández Group.
20:00etan. 
Lobiano Kultur Gunean.
Sarrera: 8¤

Hilak 27
Kontzertua: Su ta gar
(akustikoa). 22:15ean.
Ermua Antzokian.
Sarrera: 15¤

ANTZERKIA
Hilak 13
“Yerma”, Sutegi
Antzerkiaren eskutik.
22:15ean. 
Ermua Antzokian.
Sarrera: 8¤

Hilak 20
Antzerkia: “Idiot Txou”,
Ados Teatroaren eskutik.
22:15ean. 
Ermua Antzokian.
Sarrera: 10¤

ERAKUSKETAK
Hilaren 12ra arte
Argazkiak: 
“2016ko uda” 
lehiaketara aurkeztutako
lanak. 
Lobiano Kultur Gunean.
18:00etatik
20:00etara. 
Hilaren 16tik 29ra
Argazkiak:
“Kontzertuak”. 
Xabier Ziarsolo. 
Lobiano Kultur Gunean.
18:00etatik
20:00etara. 
Hilaren 30etik 12ra
Margoa: Udal margo
eskolako ikasleen lanak.
Lobiano Kultur Gunean.
18:00etatik
20:00etara. 

UMEENTZAKO
EKITALDIAK
Hilaren 4ra arte
11:00etatik 13:00etara
eta 16:00etatik
20:00etara,
Gabonetako Haur
Parkea: puzgarriak, ohe
elastikoak, ludoteka,
jolasak, bideokonsolak
eta haurrentzako 
tailerrak. Sarrera: 2¤  
Udal Kiroldegian.
(Hilaren 1ean parkea
itxita egongo da). 

Hilak 5
Errege Magoen 
kabalgata.18:00etan.
San Lorenzo auzotik
irtenda.

Hilak 28
Umeentzako musikala:
“Go!azen”. Pausokaren
eskutik. 17:00etan.
Ermua Antzokian.
Sarrera: 4¤

BESTELAKOAK
Hilak 29

Extremadurako 
txarriboda. 
10:00etatik aurrera.
Extremadurako Zentroan. 

Patxi López

PRO

Zubiaurre, 21

943 17 16 96

ERMUA

arraindegia

ITSASKIAK

ARRAIN FRESKOAK

ETA IZOZTUAK





ITURGINTZA

GREMIOEN

Gremioen Gidan publizitatea jarri nahi baduzu...
943 17 93 50 / 688 63 28 76 / drogeten@gmail.com

GIDA

ERROTULAZIOA

• Argi errotuloak
• Autoendako

errotuloak
• Barne

errotulazioa

• Irudi
korporatiboa

• Neoia         
• Inpresio

digitala formato
handian

Goitondo behekoa industrialdea
C-1 partzela, 5 behea (Mallabia)
T / F: 943 17 00 36 • rotek@telefonica.net

ELEKTRIZITATEA

ARGIZTAPENA
ELEKTRIZITATEA

• Proiektuak
• Instalazioak
• Erreformak

• Kalefakzioa
• Gaueko tarifa
• Erradiadore elektrikoak

Diputazio, 13 943 17 65 25
689 23 31 71

ITURGINTZA, GAS ETA KALEFAKZIOA
LUIS VALLE

Bainugelen
erakusketa
943 17 15 56
Tailerra
943 17 23 56
Goienkale z/g

ETXE-BIRGAITZEAK

ETXETRESNAK

PERTSIANAK

Diputazioa 7 (Ermua) · 943 17 66 08

E T X E T R E S N A E L E K T R I K O E N
S A L M E N TA E TA K O N P O N K E TA


